
ҚОРАМОЛЧИЛИК ТЕРМИНЛАРИНИНГ ЛЕКСИК-СЕМАНТИК 

ТАСНИФИ 
Ўзбек тилининг умумистеъмол лексик қатламида бўлгани каби, унинг соҳавий лексикаси тизимини ўрганишда ҳам  мавзу-мазмун асосида катта ва кичик гуруҳларга ажратиб тадқиқ қилиш устувор аҳамият касб этмоқда. Тадқиқот объекти бўлган қорамолчилик терминологияси тизими ҳам бу соҳанинг ўзи каби узоқ тарихий тараққиётни босиб ўтди ва шу боисдан қўлимизда тўпланган қорамолчилик соҳаси терминлари катта миқдорни ташкил этади. Бу миқдорнинг ўзиёқ ушбу соҳа лексик тизимининг кенг қамровлилиги ва ўз-ўзидан кўплаб микротизимларга эгалигини кўрсатади. Шуни алоҳида таъкидлаш лозимки, мазкур терминларнинг тахминан 30-40 фоизи изоҳли луғатда акс этмаган. Шу билан биргаликда шу кунгача ушбу соҳа лексикасини ўз ичига қамраб олган бирорта, катта ёки кичик бўлсин, терминологик луғат (хоҳ изоҳли, хоҳ изоҳсиз) тузилмаган. Шунинг ўзиёқ халқимизнинг шу соҳага мансуб бой лисоний мероси ўз тадқиқотчисини кутиб турганлигини ва бу лексикографларимиз зиммасига улкан масъулият юклашини кўрсатади.

Ўзбек тилининг умумистеъмол  лексик қатламида бўлгани каби, соҳа лексикаси, хусусан, қорамолчилик лексемалари тизимида ҳам лексик-семантик гуруҳлар муҳим аҳамият касб этади. 

Бошқа соҳавий лексик бирликлар каби қорамолчилик терминлари ҳам гарчи  «қорамолга хос» умумий архисемик белгига эга бўлса-да, қорамолга тегишли турли тушунчаларни ифодалаганлиги сабабли, уларни таснифлаш, гуруҳлаш, қорамолчилик терминлари макросистемаси структурасини, унинг  микросистемаларини аниқлаш, уларнинг макросистемадаги бошқа микросистемаларга муносабатини аниқлаш муҳим аҳамият касб этади.

Таснифлаш умумфалсафий категория бўлиб, унинг хусусий соҳалардаги воқеланишларини ойдинлаштириш, биринчидан, шу соҳага даҳлдор айрим муаммоларни ечишда қўл келса, иккинчидан, назариянинг муайян фанлардаги татбиқидан келиб чиққан ҳолда уни тўлдириш, мукаммаллаштириш учун далиллар вужудга келтиришга замин ҳозирлайди.

 
Мантиқ илмида таснифнинг икки кўриниши фарқланади:


а) политомик тасниф;


б) дихотомик тасниф
.  


Қорамолчилик терминлари таҳлилида таснифнинг тўрт туридан фойдаланган маъқул:


а) политомик тасниф;


б) дихотомик тасниф;


в) полидихотомик тасниф;


г) дихополитомик тасниф:


Политомик таснифда таснифланган гуруҳлар иккитадан ортиқ бўлади. Масалан, қорамол номларини билдирувчи терминларни политомик таснифлаш мумкин, яъни: 

- қорамолни зотига кўра номловчи терминлар;

- қорамолни тусига кўра номловчи терминлар;
- қорамолни тана тузилишига кўра номловчи терминлар ва ҳоказо.
      
Дихотомик таснифда қорамол номи лексемалари қатъий икки гуруҳга ажралади. Масалан, қорамолнинг жинсини ифодалашига кўра: эркакликни ифодаловчи лексемалар, урғочиликни ифодаловчи лексемалар.


Полидихотомик таснифда тасниф кўп аъзога ажралишдан бошланиб, икки аъзоли тасниф билан тугайди: (чизма-1).
Қорамол маҳсулотлари терминлари


Гўшт маҳсулот-         сут маҳсулот-           тери маҳсулот-

лари терминлари  лари терминлари      лари терминлари


ачимаган
сут маҳ-



ачиган сут маҳсулот-

сулотлари терминлари                    лари терминлари


соф сут маҳсу-   ёғли сут маҳ-   табиий маҳсулот    сунъий маҳ- 

лоти термин-      сулоти тер-      терминлари           сулот тер-

лари                  минлари                                 минлари

Дихополитомик таснифда тасниф иккига ажралишдан бошланиб, кейинги босқичларда кўп аъзоли тасниф билан давом этади:

Жинс белгисига кўра


урғочи қорамол номлари             

эркак қорамол номлари


    ёшига кўра
               



зотига кўра ва ҳ.

Бир босқичли тасниф, политомик ҳам, дихотомик ҳам, кўп босқичли тасниф албатта, дихополитомик, полидихотомик, шунингдек, дихотомик ҳам, политомик ҳам бўлиши мумкин.


Қорамолчилик терминлари таснифида тушунчалар таснифининг қуйидаги умумий тамойилларига асосланиш керак: 


1) таснифланган бўлаклар таснифланаётган бутунлик ҳажмига тенг бўлиши;


2) тасниф бир асосда амалга оширилиши;


3) таснифланган гуруҳлар бир-бирини инкор қилиши;


4) тасниф узлуксиз бўлиши, яъни таснифда «сакраш» бўлмаслиги
. 

 
Қорамолчилик терминларини дастлаб политомик асосда таснифлаш лозим бўлади. Бунда тасниф белгиси сифатида «қорамол номлари», «қорамолларни парвариш қилиш билан боғлиқ терминлар», «қорамол маҳсулотлари номлари», «қорамол анатомияси ва унда учрайдиган касаллик номлари», «чўпонлик ҳаёти билан бевосита боғлиқ бўлган терминлар» гуруҳлари ажралиб чиқади. Бу терминлар ҳам ўз ўрнида яна политомик таснифий гуруҳларни беради:


1. Қорамол номини билдирувчи терминлар.

 
а) зотига кўра номловчи терминлар;


б) тусига кўра номловчи терминлар;


в) тана тузилишига кўра номловчи терминлар;


г) жинсига кўра номловчи терминлар;


д) вазифасига кўра номловчи терминлар;

е)  ҳаракатига кўра номловчи терминлар;

          ж) характер-хусусиятига кўра номловчи терминлар;

з) анатомик ва физиологик хусусиятига кўра номловчи терминлар.

Бу ўринда яна шуни ҳам таъкидламоқ жоизки, айни таснифни давом эттириб, “қорамол маҳсулотлари номлари” гуруҳини ажратиш ва бу гуруҳни: 1) гўшт маҳсулотлари номлари; 2) сут маҳсулотлари номлари; 3) тери маҳсулотлари номлари ва ҳ.к. тарзидаги  гуруҳчаларга бўлиш лозимга ўхшайди. Юқорида тасниф турини кўрсатиш мақсадида шундай қилинди. Аммо бундай мазмуний гуруҳ ва гуруҳчалар, аввало, фақат қорамолчилик мазмуний майдонигагина эмас, балки, умуман, чорвачилик макромайдонига дахлдордир. Қолаверса, сут ва гўшт маҳсулотлари номлари қайта ишлаш технологиялари соҳаси терминосистемаси объектидир, шунингдек, тери маҳсулотлари номлари жуда қадим замонлардан бошлаб шаклланган мустақил кўнчилик ҳунари терминосистемасига мансубдир. Ана шу мулоҳазалардан келиб чиқиб, мазкур номлар қорамолчилик терминологияси мазмуний майдонга киритилмади. 

2. Қорамол анатомияси ва унда учрайдиган касаллик номлари:


а) қорамол анатомияси билан боғлиқ номлар;


б) қорамол касалликлари номлари. 


3. Қорамолни парвариш қилиш билан боғлиқ бўлган терминлар:


а)қорамоллар боқиладиган жой номлари;


б)қорамоллар озиқланадиган ем-хашак номлари;


в)кишиларнинг қорамолчиликка дахлдор ҳаракати ва ҳолати номлари. 

4. Чўпонлик ҳаёти билан боғлиқ терминлар:


а) шахс номини билдирувчи терминлар;


б) чўпонлар тайёрлайдиган озиқ-овқат номлари;

  в) қорамолчиликда ишлатиладиган зурурий асбоб номлари.

Ўзбек тили лексикаси, хусусан, соҳавий терминосистемалар орасида қорамолчилик терминологияси алоҳида ўринга эга, яъни қорамолчилик ўзига хос алоҳида система сифатида соҳавий терминосистемага киради. У адабий тил ва шева материалларини бирлаштирган ҳолда марказида қорамол турган алоҳида мазмуний майдон сифатида тадқиқ этилганда, бу микросистеманинг бутун моҳияти аниқ намоён бўлади.

Чорвачиликнинг қорамолчиликка оид терминлари минг йиллар давомида тилда яшаб келаётган ўзбек халқининг турмуш тарзи тарихини холис акс эттирувчи ўзига хос омил эканлигидан далолатдир.

